ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Իրավական ակտի ընդունման անհրաժեշտությունը. 
[bookmark: _Hlk44359539]Սույն որոշման ընդունման անհրաժեշտությունը պայմանավորված է՝ գյուղատնտեսության ոլորտում իրականացվող պետական աջակցության ծրագրերի վերաբերյալ հանրային իրազեկման լայնածավալ գործընթացի իրականացմամբ՝ հանրային իրազեկվածության մակարդակի բարձրացման և ծրագրերով տրամադրվող աջակցությունից օգտվողների/շահառուների քանակի ավելացման նպատակով։  
Ընթացիկ իրավիճակը և խնդիրները.
Վերջին տարիներին պետության կողմից գյուղատնտեսության ոլորտում  իրականացվող պետական աջակցության ծրագրերը բավականին լավ արդյունքներ են արձանագրել։ Դրանք բավականին լուրջ խթան են հանդիսանում և լավ պայմաններ առաջարկում պոտենցիալ շահառուներին։ Պետության կողմից գյուղատնտեսության ոլորտում իրականացվող աջակցության ծրագրերի վերաբերյալ իրականացվել են  հանրային իրազեկման աշխատանքներ, այդ թվում՝ տեղեկատվություն է տրամադրվել ՀՀ էկոնոմիկայի նախարարության կայքէջում, տեղեկատվություն է տարածվել սոցիալական հարթակներում, զանգվածային լրատվության միջոցներով, կազմակերպվել են նախարարության պատասխանատու աշխատակիցների հետ հարցազրույցներ՝ առանձին ծրագրերի վերաբերյալ։ Իրականացված աշխատանքների շնորհիվ շահառուները տեղեկացվել պետական աջակցության ծրագրերի մասին, ներգրավվել որպես շահառուներ և օգտվել ծրագրերից։ Սակայն, կա իրազեկվածության պակաս, հատկապես մարզերում. տնտեսավարող սուբյեկտների մեծ մասը տեղյակ են իրականացվող ծրագրերից, սակայն իրազեկված չեն այդ ծրագրերի շահառու դառնալու համար անհրաժեշտ քայլերին և կամ ծրագրերի պայմաններին։
Հաշվի առնելով վերոգրյալը՝ անհրաժեշտ է իրականացնել հանրային իրազեկման լայնածավալ և շարունակական աշխատանք, հասցեական տեղեկատվություն տրամադրել ծրագրերի կարևորության, նպատակների, խնդիրների և սպասվելիք արդյունքերի մասին, բացատրել ծրագրերից օգտվելու օգուտները՝ հետաքրքրություն, շահագրգռվածություն առաջացնելով  շահառուների շրջանում և ապահովելով բոլոր շահառուների ներգրավումը գործընթացում։ 
Հանրային իրազեկման գործողությունների ծրագրերի իրականացումը թույլ կտա ընդլայնել իրազեկման ուղիները, ունենալ հստակ գործողությունների ծրագիր, ավելի հասանելի և մատչելի դարձնել տեղեկատվությունը, ծրագրերից օգտվելու պայմանները, դրանցից օգտվելու համար անհրաժեշտ քայլերը՝ հնարավորություն տալով ավելի մեծ թվով շհառուներ ընդգրկել ծրագրերում։ 
Տվյալ բնագավառում իրականացվող քաղաքականությունը.
Հանրապետության գյուղատնտեսության ոլորտում իրականացվող քաղաքականությունը նպատակաուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային օգտագործմանը, պարենային անվտանգության բարձրացմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը: 
Կարգավորման նպատակը և բնույթը.
Սույն Որոշման նախագծով առաջարկվում է 2022 թվականի պետական բյուջեով նախատեսել 79,800.0 հազ. դրամի չափով ֆինանսական օժանդակություն հանրային իրազեկման միջոցառումների իրականացման համար։ Նշյալ գումարն առաջարկվում է վերաբաշխել ՀՀ էկոնոմիկայի նախարարության կողմից իրականացվող մի շարք միջոցառումներից, այնպիսի չափով, որ ոչ ֆինանսական արդյունքային ցուցանիշների փոփոխության չհանգեցնի: 
[bookmark: _GoBack]Միաժամանակ տեղեկացվում է, որ Նախագծով առաջարկվող 1022. ծրագրի 12001. «Գյուղատնտեսական վարկերի տոկոսադրույքների սուբսիդավորում», 12004. «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում», 1187. ծրագրի 12003. «Հայաստանի Հանրապետության գյուղատնտեսական տեխնիկայի լիզինգի աջակցության ծրագիր», 12004. «Հայաստանի Հանրապետության ագրոպարենային ոլորտի սարքավորումների լիզինգի աջակցության ծրագիր», 12008. «Հայաստանի Հանրապետությունում 2019-2024 թվականների տավարաբուծության զարգացման ծրագիր» միջոցառումների գծով առաջարկվող 42.4 մլն դրամի չափով նվազեցումները սույն տարվա պետական բյուջեով ենթակա են վերականգնման և դրանց ամբողջական կատարման համար պահանջվում են լրացուցիչ մոտ 10.5 մլրդ ֆինանսական միջոցներ (պահանջվող գումարների ներգրավման նպատակով Նախագիծը մշակման փուլում է, 1187 ծրագրի 12007. «Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցություն»,  12011. «Փոքր և միջին ջերմոցային տնտեսությունների ներդրման պետական աջակցության ծրագիր», 12013. «ՀՀ-ում ոչխարաբուծության և այծաբուծության զարգացման նպատակով պետական աջակցություն», 1224. ծրագրի 12001. «Տնտեսության արդիականացման միջոցառմանը պետական աջակցություն» միջոցառումների գծով առաջարկվող 37.4 մլն դրամի չափով նվազեցումները նախնական կանխատեսումներով վերականգնելու անհրաժեշտություն չի առաջանա:
Գյուղատնտեսության ոլորտում պետության կողմից իրականացվող պետական աջակցության ծրագրերի վերաբերյալ  մշակվել են 11 հանրային իրազեկման ծրագրերի և գործողությունների ժամանակացույց, որով հնարավոր կլինի իրականացնել հետևյալ միջոցառումները՝
· Հանրային իրազեկման աշխատանքների պլանավորում/ժամանակացույց,
· Լուսաբանման իրականացման աշխատանքներ, պաշտոնական հաղորդագրություններ, հոդվածների պատվիրում,  
· Գյուղատնտեսական աջակցության ծրագրերի վերաբերյալ ուղեցույցների, տեղեկատվական թերթիկների դիզայն, տպագրում, տեսահոլովակների և դրանց բովանդակության ստեղծում/պատվիրում, 
· Հոլովակների հեռարձակում, 
· Հնարավոր շահառուների համար հանդիպումների, սեմինարների, դասընթացների կազմակերպում՝ գյուղատնտեսության աջակցության պետական գործիքներին ծանոթացնելու նպատակով, 
· Հետադարձ կապի ապահովում։  
Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է ՀՀ էկոնոմիկայի նախարարության կողմից: 
Ակնկալվող արդյունքը.
Սույն Որոշման նախագծի ընդունման արդյունքում հնարավորություն կստեղծվի իրականացնել  լայնածավալ իրազեկման աշխատանքներ՝ հիմնված իրազեկման ծրագրերի վրա։ Արդյունքում կբարձրանա իրազեկվածության մակարդակը, ավելի շատ մարդիկ կկարողանան օգտվել ծրագրերից՝ նպաստելով գյուղատնտեսության զարգացմանը, կստեղծվեն գյուղատնտեսական աջակցության յուրաքանչյուր ծրագրի վերաբերյալ առանձին հրապարակված ուղեցույցներ, տեղեկատվական թերթիկներ, տեսահոլովակներ և այլ նյութեր։
Պետական բյուջեում ծախսերի և եկամուտների փոփոխությունը.
Նախագծի ընդունումը 2022 թվականի պետական բյուջեում ծախսերի և եկամուտների փոփոխություն չի առաջացնում։
Կապը ռազմավարական փաստաթղթերի հետ.
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։  
